
Ósk um breytingu á deiliskipulagi Eyrarinnar á Ísafirði vegna Sundstrætis 36

Undirritaður, fyrir hönd Hraðfrystihússins Norðurtanga ehf. og Kerecis hf., óskar eftir heimild til að
vinna breytingu á deiliskipulagi Eyrarinnar á Ísafirði. Vísað er til 2. mgr. 38. gr. skipulagslaga nr.
123/2010. Kerecis áformar að hluti af starfsemi fyrirtækisins verði í Sundstræti 36, sem er innan
deiliskipulagða svæðisins.
Í húsnæðinu er gert ráð fyrir hátæknisetri Kerecis sem þegar er með starfsemi í húsinu. Hátæknisetrið
mun hýsa framleiðslu, rannsóknastofur og skrifstofur. Fyrirmynd setursins er hátæknisetur Alvogen
sem staðsett er í Vatnsmýrinni í Reykjavík. Gert er ráð fyrir starfsemi á öllum hæðum húsnæðisins en
mögulegt er að íbúðarhúsnæði verði á efstu hæð. Framleiðsla Kerecis fer fram í sérbúnum
rannsóknarstofum og eru engin hættuleg eiturefni notuð í framleiðslunni og engin lyktarmengun hlýst
af rekstrinum.
Húsnæðið við Sundstræti 36 samanstendur af þremur byggingum sem byggðar voru á mismunandi
tíma og hýstu á sínum tíma rekstur fiskvinnslu. Nýjasta byggingin tilheyrir matshluta 01 sem breytt
hefur verið í 12 íbúðir. Eldri byggingarnar tvær tilheyra matshluta 02 og stóð upprunalega til að breyta
þeim í íbúðir líkt og í matshluta 01 en ekkert varð úr því. Síðar var húsnæðinu breytt í skjalageymslu
sem leigja átti Ísafjarðarbæ, en ekkert varð að því eins og kunnugt er.
Fyrirhugað er að aðalskipulagsbreyting verði unnin samhliða deiliskipulagsbreytingunni.
Hraðfrystihúsið Norðurtangi ehf. og Kerecis hf. hafa þegar fundað með stjórn húsfélags íbúa
Sundstrætis 36 og kynnt þeim áformin. Verkefnið er og verður unnið í samráði við íbúana.
Hraðfrystihúsið Norðurtangi ehf., Kerecis hf. og íbúar matshluta 01 undirbúa nú erindi til bæjarins um
að fá lóðinni skipt upp þannig að matshluti 01 verði númer 36 og matshluti 02 verði númer 38. Útfæra
þarf nánar hvernig afnot af svæðinu norðan til skiptist á milli lóðanna.

